
Сo поддршка од Програмата АгБиз на УСАИД, компанијата Интер- Мак учествуваше на Загрепскиот есенски саем, и ги презентираше своите малопродажни пакувани производи со додадена вредност. И покрај тоа што беше предвиден како начин на кој Интер-Мак може да добие дополнитени информации и да го тестира пазарот за диворастечки плодови, сепак компанијата склучи неколку потенцијални договори. Со повеќето од нив беше договорено понатамошно испитување на можностите за соработка, главно во смисла на споредба на цена и квалитет. Претставникот на една од најголемите хрватски компании во месната индустрија, Гавриловиќ, покажа интерес за набавка од Интер- Мак ако можат континуирано да го снабдуваат Гавриловиќ со квалитетна стока, потврдена со примероците кои ги доставиле. Друга хрватска компанија беше заинтересирана за увоз на печурки од Интер- Мак и дистрибуција до супермарктетите и рестораните. Трговци со храна од Словенија ги истражуваа можностите за купување на печурки и продажба на италијанскиот пазар.
Сите овие активности се сметаат за дел од процесот на учење, кои му даваат на Интер- Мак одлична основа за понатамошен развој на продажба со додадена вредност, подобрување на повратокот на инвестицијата на компанијата и подобрување на одржливоста на бизнисот. Додавање на вредност на производите во некои случаи ќе овозможи компанијата да започне со обработка на производство за кое во моментов нема пазар или има многу ограничени можности.

Програмата АгБиз на УСАИД подготви корпоративни документи на компанијата, брошура и вебсајт за да го поддржи креирањето на профилот на компанијата и да го промовира целиот нивен спектар на производи, вклучувајќи и малопродажни производи со додадена вредност. 
